
〈九百餘貫。未有可以那撥去處。朝廷及宣諭司。不見得申統制。及親兵一項只作一萬四千貫定數况岳太尉軍前。并申統制親兵寨皆係軍兵計〉

〈日指准。不可稍有欠闕伏望朝廷指揮。將本路月樁錢再賜詳酌蠲减數目或將撫州江東路錢除豁。却將洪州錢再行减數與撫州均認庶幾尚〉

〈可收簇不致闕設劉才邵杉溪集上殿論减月樁札子　伏見諸路州縣月樁。先蒙朝廷慮困民力。特與蠲免减數目。行下州縣以係省錢經制錢〉

〈樁辦。此莫大之惠也比聞州縣間有以憲漕司占吝各司所撥名色。復責令州縣措辦未免陰取於民遂使寬澤。不能下究臣愚欲望聖慈。特降睿〉

〈㫖下有司。申嚴法禁。俾監司州縣。恪意奉承專委帥臣覺察如有違戾去處。乞重賜施行。庶幾民霑實惠。不勝至幸取進止〉撒星

樁〈齊東野語樊襄自咸淳丁卯。被圍以來生兵日增五月兵至襄城而圍益宻。水道連鎖數十里。以大木下撒星樁雖魚鱉不得度矣外勢〉

〈既蹙。夏貴乃募壯士。至夏節使軍求援。得二人能伏水中數日不食。使持書以出。至樁若栅。則腰鋸斷之。徑達夏軍。得報而還。許以軍五千駐龍尾〉

〈洲。以助夾撃。克日既定。貴提所部軍。點視登舟。失賬前親隨一人乃宿來有過遭撻者。貴驚嘆曰。吾事泄矣。於急出。或未及知耳。乃乗夜皷噪衝突〉

〈斷絙。破圍盲進。衆皆辟易。既渡險要之地。時夜半天黑至小新城敵方覺。遂以兵數萬邀撃之。貴又爲無底船百餘艘。中立旗幟。各立軍士於兩舷〉

〈以誘之。敵皆競躍以入。溺死者萬餘。亦昔人未出之奇也。〉暗樁〈經鉏堂雜記霅川自五代以來不經兵火。以其環城皆水可釘樁。犬〉

〈牙相錯。多下暗樁。舟載稍重。則爲暗樁所礙。舟稍大則不能入樁。進退不可也。〉馬黄弩樁〈宋會要神宗元豐六年六〉

〈月。上批付劉昌祚所進器械。具悉今於京師。見作軍仗賜卿。槍刀弓甲等備。并透蝎尾馬黄弩樁一。以備出入。卿更省閲。其便否以聞〉株

樁〈黄庭堅詩棫樸作株樁。〉係牛樁〈韻府群玉道家以鼻爲係牛樁。〉　　

𢈜〈側霜切顧野王玉篇作郎切壯立貌〉

𣻛〈側霜切陸法言廣韻深水立𣻛宋重修廣韻都江切司馬光類篇株江切。韓道昭五音類聚智江切。槌水深聲也楊桓六書統照母。。从水。舂聲隷省〉


〈篆書〉〈六書統〉　〈隷書〉〈六書統〉

